
ರಾಮಾಷ್ಟಕಂ 5

ರಾಜತ್ಕಿರೀಟಮಣಿದೀಧಿತಿದೀಪಿತಾಂಶಂ
ಉದ್ಯದ್ಬೃಹಸ್ಪತಿಕವಿಪ್ರತಿಮೇ ವಹಂತಂ .

ದ್ವೇ ಕುಂಡಲೇಽಙ್ಕರಹಿತೇಂದುಸಮಾನವಕ್ತ್ರಂ
ರಾಮಂ ಜಗತ್ತ್ರಯಗುರುಂ ಸತತಂ ಭಜಾಮಿ .. 1..

ಉದ್ಯದ್ವಿಭಾಕರಮರೀಚಿವಿಬೋಧಿತಾಬ್ಜ-
ನೇತ್ರಂ ಸುಬಿಂಬದಶನಚ್ಛದಚಾರುನಾಸಂ .

ಶುಭ್ರಾಂಶುರಶ್ಮಿಪರಿನಿರ್ಜಿತಚಾರುಹಾಸಂ
ರಾಮಂ ಜಗತ್ತ್ರಯಗುರುಂ ಸತತಂ ಭಜಾಮಿ .. 2..

ತಂ ಕಂಬುಕಂಠಮಜಮಂಬುಜತುಲ್ಯರೂಪಂ
ಮುಕ್ತಾವಲೀಕನಕಹಾರಧೃತಂ ವಿಭಾಂತಂ .

ವಿದ್ಯುದ್ವಲಾಕಗಣಸಂಯುತಮಂಬುದಂ ವಾ
ರಾಮಂ ಜಗತ್ತ್ರಯಗುರುಂ ಸತತಂ ಭಜಾಮಿ .. 3..

ಉತ್ತಾನಹಸ್ತತಲಸಂಸ್ಥಸಹಸ್ರಪತ್ರಂ
ಪಂಚಚ್ಛದಾಧಿಕಶತಂ ಪ್ರವರಾಂಗುಲೀಭಿಃ .
ಕುರ್ವತ್ಯಶೀತಕನಕದ್ಯುತಿ ಯಸ್ಯ ಸೀತಾ
ಪಾರ್ಶ್ವೇಽಸ್ತಿ ತಂ ರಘುವರಂ ಸತತಂ ಭಜಾಮಿ .. 4..

ಅಗ್ರೇ ಧನುರ್ಧರವರಃ ಕನಕೋಜ್ಜ್ವಲಾಂಗೋ
ಜ್ಯೇಷ್ಠಾನುಸೇವನರತೋ ವರಭೂಷಣಾಢ್ಯಃ .
ಶೇಷಾಖ್ಯಧಾಮವರಲಕ್ಷ್ಮಣನಾಮಯಸ್ಯ
ರಾಮಂ ಜಗತ್ತ್ರಯಗುರುಂ ಸತತಂ ಭಜಾಮಿ .. 5..

ಯೋ ರಾಘವೇಂದ್ರಕುಲಸಿಂಧುಸುಧಾಂಶುರೂಪೋ
ಮಾರೀಚರಾಕ್ಷಸಸುಬಾಹುಮುಖಾನ್ ನಿಹತ್ಯ .
ಯಜ್ಞಂ ರರಕ್ಷ ಕುಶಿಕಾನ್ವಯಪುಣ್ಯರಾಶಿಂ
ರಾಮಂ ಜಗತ್ತ್ರಯಗುರುಂ ಸತತಂ ಭಜಾಮಿ .. 6..

ಹತ್ವಾ ಖರತ್ರಿಶಿರಸೌ ಸಗಣೌ ಕಬಂಧಂ
ಶ್ರೀದಂಡಕಾನನಮದೂಷಣಮೇವ ಕೃತ್ವಾ .

ರಾಮಾಷ್ಟಕಂ 5

ಸುಗ್ರೀವಮೈತ್ರಮಕರೋದ್ವಿನಿಹತ್ಯ ಶತ್ರುಂ
ತಂ ರಾಘವಂ ದಶಮುಖಾಂತಕರಂ ಭಜಾಮಿ .. 7..

ಭಂಕ್ತ್ವಾ ಪಿನಾಕಮಕರೋಜ್ಜನಕಾತ್ಮಜಾಯಾ
ವೈವಾಹಿಕೋತ್ಸವವಿಧಿಂ ಪಥಿ ಭಾರ್ಗವೇಂದ್ರಂ .

ಜಿತ್ವಾ ಪಿತುರ್ಮುದಮುವಾಹ ಕಕುತ್ಸ್ಥವರ್ಯಂ
ರಾಮಂ ಜಗತ್ತ್ರಯಗುರುಂ ಸತತಂ ಭಜಾಮಿ .. 8..

ಇತಿ ಮುರಾರೀ ಗುಪ್ತಾವಿರಚಿತಂ ರಾಮಾಷ್ಟಕಂ ಸಂಪೂರ್ಣಂ .

